
Annotasiya. Ta’lim jarayonining ko’rsatmali va ko’rgazmali bo’lishi tamoyili va ullarni tashkil etish. Ta'limni
boshgarish o’quv jarayonini axamiyati va uning tamoyillari. Ta’lim tarbiya jarayonini boshqarish turlari va boshqa

ma’lumotlar shakllantirilgan.

Ta’lim jarayonining ko’rsatmali va ko’rgazmali bo’lishi tamoyili Ta’lim jarayonida mumkin qadar sezgi organlarini ko’proq jalb
etish o’rganishni osonlashtiradi. Eshitish jarayonida abstrakt tafakkur ma’lum ish bajarsa, ko’rish orqali obrazli tafakkur ham ishga
tushadi. Ko’rsatmalilik mavzuni o’rganishda yengillik tug’dirishi bilan birga talabada qiziqish ham uyg’otadi. O’rganilgan mavzuni
uzoq muddat esda saglanishiga va gayta esga tushirishga yordam beradi. Talabalarning sxema, jadval, diagramma kabi materiallar
ustida ish olib borishlari va material xususiyatlarini tagqoslash, tahlil gilish, umumlashtirish, xulosa chiqgarishlari mantiqiy fikrlash
qobiliyatini o’stirishga yordam beradi.

Albatta ko’rsatmalilik samarali natijalar berishi uchun uning boshqa tomonlarini ham e’tiborga olish kerak. Birinchidan,
ishlatiladigan ko’rsatmali qurollar u yoki talabalarining yoshi va o’ziga xos xarakter xususiyatlari, umumiy tayyorgarlikka-
saviyasiga mos keladigan bo’lishi lozim. Ikkinchidan, foydalaniladigan ko’rsatmali qurollar o’tilayotgan dars mavzusining
mazmunini ochib berishiga yordam beradigan materiallar bo’lishini hisobga olmoq, demak, uning to’g’ri tanlanishiga e’tibor bermoq
lozim. Uchinchidan, dars jarayonida foydalanish uchun belgilangan ko’rsatmali materiallardan unumli foydalanmoq uchun zarur
bo’lgan ta’lim usullari to’g’ri tanlangan bo’lishi lozim. Umuman olganda, ta’limni ko’rsatmali bo’lishini ta’minlash ustida hozirda
ko’plab ilmiy-tadqiqot ishlari olib borilmoqda va ko’rsatmalilikni samaradorligini oshirishda fan-texnikaning keyingi yillar ichida
erishgan yutuglaridan foydalanish masalasi ishlab chigilmoqda.

Bilimlarni puxta va tizimli 0’zlashtirib olish tamoyili Ta’lim jarayonida biz talabalarni bilimlarni mustahkam esda saqlanib golishini
ta’minlash zaruriy talablardan biridir. O’quv materiallarini mustahkam esda saqlab qolish, ayni dars jarayonida bayon gilinayotgan
0’quv materiallarini tizimli va ongli o’zlashtirishga bog’liq. Avvalgi mashg’ulotlarda hosil gilingan bilim, ko’nikma va malakalar
ancha murakkabroq materialni 0’zlashtirib olish uchun pillapoya, baza bo’lib xizmat giladi. Shuning uchun ham bilimlar bazasining
puxta bo’lmasligi keyingi o’rganiladigan yangi bilimlarni ham zaif bo’lishiga olib keladi. Yaxshi o’zlashtirilgan, mustahkamlangan
bilimlarda esa keyingi yangi bilimlarni o’rganishda va mustahkamlashda asos bo’lib xizmat qiladi. Bilimlarni o’zlashtirish
jarayonida ularning puxta anglab olinganligini tekshirish, ba’zi tushunmovchiliklarni yo’qotish, mustahkamlashga e’tiborni garatish
didaktikaning asosiy masalalaridan biridir. Ta’lim jarayonida takrorlashni uyushtirish bilimlarni mustahkamlashga yordam beradi.
Takrorlashning ahamiyati shundaki, takrorlash faqat oldindan o’zlashtirilgan o’quv materialinigina esga tushirmay, balki shu o’quv
materiallariga bog’liq bo’lgan yangi-yangi ma’lumotlar ham beriladi, o’zlashtirilgan bilimlarning noaniq tuman bo’lib qolgan
tomonlari oydinlashtiriladi va to’ldiriladi.

Bilimlarni o’zlashtirish jarayoni uzluksiz va ma’lum tizim asosida olib borilishi ta’lim samarasini oshiradi. Bilimlarni doimiy
ravishda tekshirib borish, takrorlash tizimli va uzluksiz ravishda to’1dirib borish muhim didaktik talabdir. Ta’lim jarayonida shaxsiy
xususiyatlarini hisobga olish tamoyili Har bir talaba o’ziga yarasha gizigishlari va shu bilan bir gatorda migdori mavjud. Har bir
talabaning o’ziga xos bo’lgan yutuqlari va shu bilan bir qatorda kamchiliklari ham bor. Agar pedagoglar 0’quv jarayonida ana shu
individual xususiyatlarni hisobga olmasalar har gancha unumli metodlardan foydalanmasinlar o’quv jarayonida yaxshi natijalarga

erisha olmaydilar. Chunki ta’limning asosiy vazifalaridan biri talabani umumiy rivojini ta’minlash. Lekin talabaning haqiqiy rivoji
fagat uning shaxsiy xususiyatlarini hisobga olgan holdagina amalga oshirilishi mumkin. Talabalarning real o’quv imkoniyatlarini,
ularning rivojlanish jihatlarini o’rganish hozirgi vaqtda shunchaki xohish emas, balki majburiy talabdir. Busiz o’quv jarayonini
mugqobillashtirish, uni boyitish aqlga sig’maydi. Albatta shaxsiy xususiyatlar juda xilma-xil va ularni o’rganish ma’lum vaqt talab
etadi. Kuzatish jarayonida talabaning kuchli va ojiz tomonlarini, uning qizigishlari, tafakkuri, nutqi, xotirasi, diggati, hayoliga mos
bo’lgan xususiyatlarini bilib olish mumkin. Talaba shaxsining muammolari va qiyinchiliklarini tahlil gilish hamda shu
muammolarning sabablarini aniglash keyingi pedagogik chora-tadbirlarni rejalashtirishda juda katta ahamiyatga ega. Aynigsa
o’zlashtirishi bir oz pastroq bo’lgan talabalar bilan yakka holda ishlash jarayonida pedagog o’zi uchun talabaning yangi qirralarini
kashf etishi e’tiborli. Keyingi davrlarda “differensiallashgan ta’lim” degan tushunchani keng tarqalishining asosiy sababi ham
shaxsiy xususiyatlari, qobiliyati, gizigishlari, igtidori kabilarni hisobga olgan holda talabalarni guruhlarga ajratishni va shu guruhlar
uchun alohida dasturlar ishlab chiqishga qaratilgan. Guruhlar uchun tuzilgan dasturlar, qo’llaniladigan metodlar talabalarning
shaxsiy xususiyatlari hisobga olgan holda tanlanadi.

Didaktika bu yo’nalishda ilmiy-tadqgiqot ishlari olib borilmoqda va bu ta’limning samaradorligini oshirishda katta ahamiyatga ega.
Ta’limda talabalarning yosh xususiyatlarini hisobga olish tamoyili Ma’lum gurux uchun belgilangan o’quv materiallarining
xarakteri, mazmuni va hajmi shu sinf talabalarining yosh xususiyatlariga mos bo’lishi lozim. O’rganilayotgan bilimlar, xosil
qgilinayotgan malaka va ko’nikmalar talabalarni xaddan ziyod toligtirib qo’ymasligi lozim. Boshqacha qilib aytganda, o’quv jarayoni
talabalarning sog’ligi, psixik holatiga salbiy ta’sir etishini oldini olish lozim. Buning uchun har bir yosh xususiyatlarini chuqurroq
o’rganib imkoniyatlar darajasini belgilab olish kerak. Ta’limning mazmuni shaxslarning kuch-quvvatiga mos bo’lishiga erishish
lozim. Ta’limni haddan ziyod ‘“yengillashtirish”, “osonlashtirish” ham maqsadga muvofiq emas, chunki bunday ta’lim
rivojlantiruvchi bo’la olmaydi. Demak har bir yosh davrida talabalarning imkoniyatlarini o’rganish va imkoniyatlarga mos ravishda
ta’limni tashkil etish, o’rganiladigan bilimlar hajmini belgilashda talabalarning yosh xususiyatlarini hisobga olish juda muhim bo’lib
bu yo’nalishda ham tegishli ilmiy-tekshirish ishlari olib borilmogda. Hozirda O’zbekistonda ta’lim tizimini yangilash,
mukammallashtirish borasida bir talay ishlar olib borilmoqda. Kadrlar tayyorlash milliy dasturida uzluksiz ta’lim tizimini yaratish,
o’quv tarbiya jarayonining hamma bosqichlarini mukammallashtirish, har tomonlama yetuk barkamol avlodni yetishtirish uchun
shart-sharoit yaratish masalalari ko’rib chiqilgan. Mamlakatimizda kadrlar tayyorlash milliy dasturi asosida uzluksiz ta’limni tashkil
etish va rivojlantirishning asosiy tamoyillari (prinsiplari) belgilangan. Bular ta’limning ustivorligi, ta’limning ijtimoiylashuvi,
ta’limning milliy yo’nalganligi, ta’lim va tarbiyaning uzviy bog’ligligi, iqtidorli yoshlarni aniqlash, yuqori darajada bilim olishlari
uchun shartsharoitlar yaratish kabilardir. Ko’rib turganimizdek uzluksiz ta’limni rivojlantirish tamoyillari didaktik tamoyillar bilan
hamoxang bo’lib, ana shu didaktik tamoyillarni yanada mukammallashuviga turtki bo’lib xizmat gilmokda.

